
ԱՄՓՈՓԱԹԵՐԹ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ 

	1. ՀՀ բարձր տեխնոլոգիական արդյունաբերության նախարարություն
	09.10.2024թ. 

	
	N 01/16.1/8513-2024

	Ի պատասխան ՀՀ վարչապետի աշխատակազմի ղեկավարի 08.10.2024թ. թիվ 02/16.4/34345-2024 գրության` հայտնում եմ, որ ««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկություններ և առարկություններ չկան։
	Ընդունվել է ի գիտություն:

	2. ՀՀ պետական եկամուտների կոմիտե
	09.10.2024թ. 
N 01/3-3/64239-2024

	ՀՀ պետական եկամուտների կոմիտեն քննարկել է «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը, որի վերաբերյալ հայտնում ենք, որ առաջարկություններ չունենք։
	Ընդունվել է ի գիտություն:

	3. ՀՀ արտաքին գործերի նախարարություն
	10.10.2024թ.
N 1111/53915-24

	Հայտնում ենք, որ «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի առնչությամբ Հայաստանի Հանրապետության արտաքին գործերի նախարարությունն իր իրավասության շրջանակներում դիտողություններ և առաջարկություններ չունի:

	Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	10.10.2024թ.
N ԳՍ//32738-2024

	««Բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` Նախագիծ) առնչությամբ հայտնում ենք հետևյալը.
ընդհանուր առմամբ ընդունելի համարելով հանրային ներդրումների կառավարման համակարգի կատարելագործման նպատակով իրավական որոշակիության ամրագրման անհրաժեշտությունը՝ այդուհանդերձ կարծում ենք, որ Նախագծում առկա են մի շարք դրույթներ, որոնք արդեն իսկ առկա են  ենթաօրենսդրական մակարդակում և վերջիններս  օրենսդրական մակարդակում նախատեսելը բավարար չափով հիմնավորված չէ: Բացի այդ նախագծում առկա են մի շարք պարզաբանման և հստակեցման ենթակա հարցեր, մասնավորապես`
1. Նախագծի հոդված 1-ով առաջարկվող «Բյուջետային համակարգի մասին» ՀՀ օրենքի 1.2-րդ հոդվածի 7-րդ մասը նոր խմբագրությամբ շարադրելիս տրվում են ոչ ֆինանսական ակտիվների, պաշարների, բարձրարժեք ակտիվների և չարտադրված ակտիվների սահմանումները: Այդ կապակցությամբ պարզաբանման անհրաժեշտություն ունի հաշվապահական հաշվառման բնագավառին վերաբերող տերմինների սահմանումները «Բյուջետային համակարգի մասին» ՀՀ օրենքում (այսուհետ` Օրենք) ամրագրման նպատակահարմարությունը, նկատի ունենալով, որ վերջիններս սահմանումներն արդեն իսկ նախանշված են հաշվապահական հաշվառման բնագավառը կարգավորող իրավական ակտերում:

2.Նախագծի 1-ին հոդվածի 4-րդ մասով առաջարկվում է Օրենքի 17.2-րդ մասում «Յուրաքանչյուր» բառից հետո լրացնել «բյուջետային» բառը: Այս առնչությամբ կարծում ենք, որ «բյուջետային» բառի լրացման անհրաժեշտություն է առաջանում նաև 18.1-ին և 19-րդ կետերում, նկատի ունենալով, որ 17-րդ կետում փակագծերով նշված բացատրության կրճատ տարբերակը (այսուհետ` ծրագրի միջոցառումներ) ընկալվում է, որպես քաղաքականության իրագործման միջոցառումների կրճատ տարբերակ:

3. Նախագծի 1-ին հոդվածի 17.6-րդ մասում առաջարկում ենք «հաստատման» բառից հետո ավելացնել «կառավարության կողմից սահմանված» արտահայտությունը, հաշվի առնելով ՀՀ կառավարության 2023 թվականի փետրվարի 9-ի N 175-Ն որոշման առկայությունը:

4. Հստակեցման կարիք ունի  Նախագծի 2-րդ հոդվածի 1-ին մասի ա) կետում ծախսերի կատարման հիմքին վերաբերող թվարկվող հանրային ներդրումային ծրագիր և նպատակային ծրագիր եզրույթների տարանջատումը, նկատի ունենալով, որ Նախագծի 1-ին հոդվածի 17.7-րդ կետում նպատակային ծրագրի սահմանումը ընդգրկում է նաև հանրային ներդրումային ծրագիրը:
5. Նախագծի 3-րդ հոդվածի 2-րդ մասի 1-ին նախադասությունն առաջարկում ենք ամրագրել Նախագծի 1-ին հոդվածի 17-րդ մասի ենթակետերում, քանի որ մինչ սույն կետում նշվող հանրային ներդրումային ծրագրերի վերհանման, մշակման, գնահատման, առաջնահերթությունների որոշման և ծրագրերի հաստատման կարգին առնչվող դրույթները, Նախագծի 1-ին հոդվածի 17.6-րդ մասում նույնպես նշվում է այդ կարգի մասին:

6. Պարզաբանման կարիք ունի նաև Նախագծի 4-րդ հոդվածի 2-րդ մասի «ռազմավարական պահուստներում պահվող ապրանքանյութական արժեքների» բառերը «սեփականություն համարվող պաշարների» բառերով փոխարինելու անհրաժեշտությունը, քանի որ Վիճակագրական կոմիտեի վիճակագրական ցուցանիշների մեթոդաբանական պարզաբանումներում` կապիտալ ծախսերը (ոչ ֆինանսական ակտիվների գծով ծախսերը) ներառում են պետական և համայնքային նշանակության ծրագրերի շրջանակներում նախատեսվող այն ծախսերը, որոնք հանգեցնում են հիմնական միջոցների, պետական ռազմավարական կամ համայնքային նշանակության պահուստների ստեղծման նպատակով ապրանքային արժեքների ձեռքբերմանը կամ դրանց արժեքի ավելացմանը:

	
Առաջարկվող փոփոխությունը հանվել է:

2․ Ընդունվել է։ 
Կետը խմբագրվել է։ 


Առաջարկվող փոփոխությունը հանվել է:

4․ Ընդունվել է։ 
Կետը խմբագրվել է։ 


Կետը խմբագրվել է։ 

6․ Ընդունվել է։ 
Կետը խմբագրվել է։      

	5. ՀՀ ներքին գործերի նախարարություն
	10.10.2024թ.
N 43/6/182901-24

	Ի կատարումն ՀՀ վարչապետի 08․10․2024թ․ թիվ 02/16.4/34345-2024 հանձնարարականի՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն:

	6. ՀՀ պաշտպանության նախարարություն
	10.10.2024թ.
ՊՆ/510/11072-2024

	Վարչապետի աշխատակազմի ղեկավարի՝ 2024 թվականի հոկտեմբերի 8-ի N 02/16.4/34345-2024 գրության առնչությամբ հայտնում եմ, որ «Հայաստանի Հանրապետության բյուջետային համակարգի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	7. ՀՀ քաղաքաշինության կոմիտե
	11.10.2024թ.
N 01/16.1/15674-2024

	««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն:

	8. ՀՀ կրթության, գիտության, մշակույթի և սպորտի նախարարություն
	10.10.2024թ.
N 01/17.2/31453-2024

	Ստորև ներկայացնում եմ ՀՀ կրթության, գիտության, մշակույթի և սպորտի նախարարության դիտարկումները «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ․
1․ Նախագծի 1–ին հոդվածի 1–ին մասով սահմանվում է ոչ ֆինանսական ակտիվների հասկացությունը (Ոչ ֆինանսական ակտիվներն են պետությանը կամ համայնքին սեփականության իրավունքով պատկանող, արժեքը պահպանող, կամ շահագործման, կամ վարձակալության տրամադրման միջոցով օգուտներ ապահովող հետևյալ ակտիվների խմբերը): Այս կապակցությամբ հարկ է նշել, որ հասկացության մեջ նշված է միայն ոչ ֆինանսական ակտիվների շահագործման կամ վարձակալության տրամադրման միջոցով օգուտների ապահովումը, սակայն Օրենքում (հոդված 17.1) խոսվում է նաև ոչ ֆինանսական ակտիվների օտարումից օգուտների (մուտքերի) մասին։ Հետևապես, առաջարկվում է «Ոչ ֆինանսական ակտիվներ» հասկացության մեջ «տրամադրման» բառից հետո լրացնել նաև «օտարման» բառը։

2․ Նախագծի 1–ին հոդվածի 1–ին մասով սահմանվում է հիմնական միջոցների հասկացությունը (հիմնական միջոցները` արտադրված ակտիվներն են, որոնք պարբերաբար կամ շարունակական մասնակցում են ապրանքների արտադրության կամ ծառայությունների մատուցման գործընթացում մեկից ավելի տարիների ընթացքում): Այս կապակցությամբ հարկ է նշել, որ ի տարբերություն, օրինակ, պաշարների հասկացության, հիմնական միջոցների համար նշված չէ «նյութական» բառը, ինչը տարընթերցում է առաջացնում, քանի որ պարզ չէ, թե որոնք են ոչ նյութական հիմնական միջոցները, հատկապես որ «Հանրային ներդրումային ծրագիր» հասկացության մեջ օգտագործվում է «նյութական հիմնական միջոց» եզրույթը։ Հետևապես, առաջարկվում է «հիմնական միջոցներ» հասկացության մեջ «արտադրված ակտիվներ» բառերից առաջ լրացնել «նյութական» բառը։

3․ Նախագծի 1–ին հոդվածի 1–ին մասով սահմանվում է բարձրարժեք ակտիվների հասկացությունը (բարձրարժեք ակտիվները` արտադրված ակտիվներն են, որոնց պահպանման հիմնական նպատակը արժեքի պահպանումն է, ինչպիսիք են արվեստի գործերը, թանկարժեք մետաղները և քարերը)։ Այս կապակցությամբ հարկ է նշել, որ հստակ չէ «արվեստի գործերը» եզրույթը․ արդյո՞ք բոլոր տեսակի գործերը համարվելու են բարձրարժեք ակտիվ, եթե ոչ, ապա ի՞նչ չափանիշներով է որոշվելու, թե որ արվեստի գործն է համարվում բարձրարժեք ակտիվ, ի՞նչ է հասկացվում «արվեստի գործ» եզրույթի սահմաններում (որևէ իրավական ակտով նման սահմանում առկա չէ և եթե այդ եզրույթի մեջ ներառվում են արվեստագետների ստեղծագործությունները, ապա անհրաժեշտ է հաշվի առնել, որ դրանց համար սովորաբար գրանցվում է հեղինակային իրավունք)։ Հետևապես, առաջարկվում է կամ հանել կամ հստակեցնել Նախագծում կիրառվող «արվեստի գործեր» սահմանումը։

4․ Նախագծի 1–ին հոդվածի 2–րդ մասով նախատեսվում է Օրենքի 1.2-րդ հոդվածի 17.2-րդ մասում «յուրաքանչյուր ծրագիր» եզրույթից առաջ ավելացնել «բյուջետային» բառը։ Հաշվի առնելով, որ նույն հոդվածի 17.3–րդ մասով սահմանվում է «Ծրագրի նպատակը» հասկացությունը, ինչն ունի ուղիղ առնչություն 17.2-րդ մասի հետ՝ առաջարկվում է 17.3–րդ մասում «ծրագրի նպատակը» եզրույթից առաջ նույնպես լրացնել «Բյուջետային» բառը։

5․ Նախագծի 1–ին հոդվածի 5-րդ մասով նախատեսվում է Օրենքի 1.2–րդ հոդվածը լրացնել նոր 17.4, 17.5, 17.6 և 17.7 մասերով, որոնց կապակցությամբ առկա են հետևյալ դիտարկումները․
ա․ 17-րդ մասով սահմանվում է «Բյուջետային ծրագիր» հասկացությունը (Բյուջետային ծրագիրը՝ միևնույն նպատակին ուղղված քաղաքականության իրագործման միջոցառումների (այսուհետ՝ ծրագրի միջոցառումներ) տրամաբանական խմբավորումն է), իսկ 17.5 մասով սահմանվում է «Հանրային ներդրումային ծրագիր» հասկացությունը (Հանրային ներդրումային ծրագիր՝ ծրագիր, որը միտված է պետական կամ համայնքային  սեփականություն հանդիսացող նյութական հիմնական միջոցների ձեռքբերմանը կամ ստեղծմանը կամ բարելավմանը, որն առանձնանում է սահմանված նպատակով, ուղղակի արդյունքով և ժամկետայնությամբ)։ Հասկացությունների մեջ առկա է տարընթերցում․ ըստ բովանդակության՝ ստացվում է, որ հանրային ներդրումային ծրագիրն էլ բյուջետային ծրագիր է, հակառակ դեպքում կապիտալ ծախսերը չեն համարվի բյուջետային ծրագրեր, սակայն Նախագծով սահմանված հասկացություններն առանձնացված են և ներկայացված են որպես առանձին տեսակի ծրագրեր՝ բյուջետային, ներդրումային և նպատակային։ Միաժամանակ, «Նպատակային ծրագիր» հասկացության մեջ նշվում է, որ հանրային ներդրումային ծրագիրը նպատակային ծրագիր է, սակայն «հանրային ներդրումային ծրագիր» հասկացությունն ունի իր առանձին սահմանումը։ Հետևապես, առաջարկվում է խմբագրել «Բյուջետային ծրագիր», «Հանրային ներդրումային ծրագիր» և «Նպատակային ծրագիր» հասկացությունները՝ հստակեցնելով, արդյո՞ք ներդրումային և նպատակային ծրագրերը առաջարկվում են ի հավելումն բյուջետային ծրագրերի հասկացությանը, թե՞ դրանք բյուջետային ծրագրերի տեսակ են։ Բացի այդ, առաջարկվում է «նպատակային ծրագիր» հասկացությունից հանել «Հանրային ներդրումային ծրագիրը նպատակային ծրագիր է։» նախադասությունը։
բ․ Հաշվի առնելով, որ Հանրային ներդրումային ծրագրերի առաջնահերթությունների ցանկում ընդգրկված ծրագրերը դեռևս բյուջետավորված չեն՝ առաջարկվում է 17․6–րդ մասում «ներդրումային ծրագրերի» բառերից հետո լրացնել «առաջարկների» բառը։

6. Նախագծի 2-րդ հոդվածով նախատեսվում է Օրենքի 14–րդ հոդվածի 1–ին մասը շարադրել նոր խմբագրությամբ, որի համաձայն սահմանվելու է, որ բյուջեների միջոցների հաշվին կապիտալ ծախսերն իրականացվում են նաև այն պայմանով, որ հաստատված են ծախսերի կատարման փուլերը և ժամկետները։ Այս կապակցությամբ հարկ է նշել, որ շինարարական աշխատանքների իրականացման ժամկետները սահմանվում են նախագծային փաստաթղթերում և աշխատանքների ընթացքում փոփոխվում են։ Այս առումով անհասկանալի է, թե որտեղ կամ ինչ իրավական ակտով և ինչպես են հաստատվելու կապիտալ ծախսերի կատարման փուլերը և ժամկետները։ Հետևապես, առաջարկվում է հանել կամ հստակեցնել Նախագծի 2–րդ հոդվածով վերախմբագրվող Օրենքի 14–րդ հոդվածի 1–ին մասի գ) կետը։

	Ընդունվել է: 
Առաջարկվող փոփոխությունը  
     
1. Ընդունվել է: 
Առաջարկվող փոփոխությունը  նախագծից հանվել է:

2. Ընդունվել է: 
Առաջարկվող փոփոխությունը  նախագծից հանվել է:

3. Ընդունվել է:
Կետը խմբագրվել է։ 

5․          Ընդունվել է: 
Կետը խմբագրվել է։ 

6․              Ընդունվել է։ 
Կետը խմբագրվել է։      
 

	9. ՀՀ արդարադատության նախարարություն
	11.10.2024թ.
N 01/23/40712-2024

	Ի կատարումն Հայաստանի Հանրապետության վարչապետի 2024 թվականի հոկտեմբերի 8-ի թիվ 02/16.4/34345-2024 հանձնարարականի՝ տեղեկացնում եմ, որ ««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չունենք։ 
	Ընդունվել է ի գիտություն:

	10. ՀՀ Էկոնոմիկայի նախարարություն
	11.10.2024թ.
N 01/20557-2024

	Նախագծով առաջարկվող փոփոխությունները չեն արտացոլում Արժույթի միջազգային հիմնադրամի 2024 թվականի հաշվետվությամբ ներկայացված՝ Օրենքում կապիտալ ծախսերի սահմանում ներառելու առաջարկությունը։ 

	Ընդունվել է ։
Օրենքում բերված սահմանումները համաձայնեցվել են ԱՄՀ ներկայացուցիչների հետ:

	Նախագծի  հոդված 1-ի 5-րդ մասում ներկայացված «Հանրային ներդրում» և «Հանրային ներդրումային ծրագիր» հասկացությունները մասամբ են համապատասխանում Որոշմամբ նախատեսված սահմանումներին։ Ուստի առաջարկում ենք Նախագծի հոդված 1-ի 5-րդ մասի «17․4 Հանրային ներդրումը» բառերից առաջ ավելացնել «համախմբված բյուջեի հաշվին (այդ թվում՝ ՀՀ կառավարության կողմից կնքվելիք միջազգային վարկային կամ դրամաշնորհային պայմանագրով նախատեսվող ֆինանսական միջոցների)» բառերը։
	Ընդունվել է մասնակի։      
Կետը խմբագրվել է։ Ավելացվել է «պետական և համայնքների բյուջեների հաշվին» բառերը:

	Նախագծի հոդված 1-ի 5-րդ մասի «Հանրային ներդրումային ծրագիր» սահմանումը շարադրել հետևյալ խմբագրությամբ․ «Հանրային ներդրումային ծրագիր՝ ծրագիր, որը միտված է պետական կամ համայնքային  սեփականություն հանդիսացող նյութական հիմնական միջոցների ձեռքբերմանը կամ ստեղծմանը կամ էական բարելավմանը, որն առանձնանում է սահմանված նպատակով, ուղղակի արդյունքով և ժամկետայնությամբ։ Մաշված ակտիվի փոխարինմանն ուղղված գործողությունները ևս պետք է դիտարկվեն որպես էական բարելավում՝ ակտիվի արտադրողականության բարձրացմանը կամ շահագործման ժամկետի ավելացմանն ուղղված լինելու դեպքում»։
	
Կետը խմբագրվել է։ Սահմանման մեջ «բարելավմանը» բառից առաջ ավելացվել է «էական» բառը: 

	Նախագծի հոդված 3-ով Օրենքում լրացվող 14․1-րդ հոդվածի 1-ին մասի «սահմանված կարգով» բառերից առաջ ավելացնել «միայն» բառը։ Հակառակ դեպքում կմեծանա ծրագրերի՝ բյուջեում առանց պատշաճ ուսումնասիրության ընդգրկվելու ռիսկի հավանականությունը։

	
Առաջարկվող փոփոխությունը  նախագծից հանվել է:     

	Նախագծի հոդված 3-ով Օրենքում լրացվող 14․1-րդ հոդվածի 2-րդ մասը շարադրել հետևյալ կերպ․ «Կարգը չի տարածվում այն կապիտալ ծախսերի նկատմամբ․ 
ա) որոնք միտված են շահագործման մեջ գտնվող ոչ ֆինանսական ակտիվների` պարբերական կամ կապիտալ վերանորոգմանը կամ փոխարինմանը և չեն ապահովում 1-ին հոդվածի 2-րդ մասի 17․5-րդ մասով սահմանված էական բարելավում հասկացության իմաստին»։
	 
Առաջարկվող փոփոխությունը  


	Նախագծի հոդված 3-ով Օրենքում լրացվող 14․1-ին հոդվածում սահմանել հանրային ներդրումային ծրագրերի արժեքի սահմանաչափ (ներկայումս, համաձայն Որոշման, վերջինս կիրառելի է  1 միլիարդ ՀՀ դրամ և ավելի արժեք ունեցող ծրագրերի նախագծերի նկատմամբ)։

	
Սահմանաչափի վերաբերյալ դրույթները կսահմանվեն ՀՀ կառավարության համապատասխան որոշմամբ։ Միաժամանակ 14.1 կետը հանվել է:

	Հիմք ընդունելով 2019 թվականի հունիսի 28-ի «Պետություն-մասնավոր գործընկերության մասին» ՀՀ օրենքի 4-րդ հոդվածի 1-ին մասի 3-րդ կետը՝ առաջարկում ենք Նախագծով նախատեսել նաև ՊՄԳ ծրագրերի վերաբերյալ կարգավորումներ։
	
Նախագծում ձևակերպված սահմանումը ընդգրկուն է և ներառում է նաև ՊՄԳ գործընթացները։  

	11. ՀՀ առողջապահության նախարարություն
	11.10.2024թ.
N 01/20557-2024

		Ի կատարումն ՀՀ վարչապետի 2024 թվականի հոկտեմբերի 7-ի թիվ 02/16.4/34345-2024 հանձնարարականի` ««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ հայտնում եմ, որ Առողջապահության նախարարությունն առաջարկություն և դիտողություն չունի:
	Ընդունվել է ի գիտություն:

	12. ՀՀ աշխատանքի և սոցիալական հարցերի նախարարություն
	11.12.2024թ.
ՆՄ/ԱՄ-2/31641-2024

	Հայաստանի Հանրապետության ֆինանսների նախարարության կողմից շրջանառվող ««Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ առաջարկում ենք փաթեթի «Օրենք-գծանշում» ֆայլի «Փոփոխություն անցումային դրույթներ»-ի 2-րդ կետում նշված «3-րդ հոդվածն» արտահայտությունը փոխարինել «14.1 հոդվածն» արտահայտությամբ, իսկ 3-րդ կետի «3-րդ հոդվածով» արտահայտությունը փոխարինել «14.1 հոդվածով» արտահայտությամբ:

	Ընդունվել է։
Հոդվածը խմբագրվել է:

	[bookmark: _GoBack]13․ ՀՀ շրջակա միջավայրի նախարարություն

	15.10.2024թ.
1/01.5/11213-2024

	Ի պատասխան վարչապետի աշխատակազմի ղեկավարի 2024 թվականի հոկտեմբերի 7-ի N 02/16.4/34345 գրության՝ հայտնում եմ, որ շրջակա միջավայրի նախարարությունը «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ դիտողություններ և առաջարկություններ չունի։
	

	14. ՀՀ արդարադատության նախարարություն
	14․11․2024թ․
/27.4/46161-2024

	1. Նախագծի 1-ին հոդվածի 1-ին մասի կետերի համարակալումից հետո նշված «․» կետադրական նշաններն անհրաժեշտ է փոխարինել փակագծերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջները, համաձայն որի՝ «Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:»։
	Ընդունվել է։
Կատարվել են համապատասխան փոփոխություններ։


	2. Նախագծի 1-ին հոդվածի 1-ին մասի 1-ին կետում «(հիմնական ֆոնդերը)» բառերն անհրաժեշտ է դնել չակերտներում։
	Ընդունվել է։
Կատարվել են համապատասխան փոփոխություններ։


	3. Նախագծի 1-ին հոդվածով լրացվող 17.4 մասում բոլոր «Սույն ենթակետի իմաստով» բառերն անհրաժեշտ է փոխարինել «Սույն օրենքի իմաստով» բառերով՝ նկատի ունենալով, որ նշված հասկացությունը սահմանվում է ամբողջ օրենքի, այլ ոչ թե տվյալ մասի համար։ 
	Ընդունվել է։
Կատարվել են համապատասխան փոփոխություններ։


	4․ Նախագծի 1-ին հոդվածով լրացվող 17.5 մասում «միջոցառում(ներ)» բառն անհրաժեշտ է փոխարինել «միջոցառումեր» բառով՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, համաձայն որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»։
	Ընդունվել է։
Կատարվել են համապատասխան փոփոխություններ։


	5. Նախագծի 2-րդ հոդվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջներին, համաձայն որի՝ «Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:»։ 
	Ընդունվել է։
Կատարվել են համապատասխան փոփոխություններ։


	6. Նախագծի 2-րդ հոդվածի 1-ին մասի 1-ին կետում «օրենսդրությանը համապատասխան կարգով» բառերն անհրաժեշտ է փոխարինել «կառավարության սահմանած կարգով» բառերով։ 
Միևնույն ժամանակ Նախագծի անցումային դրույթներում անհրաժեշտ է նախատեսել ժամկետ՝ սույն կետով սահմանված կարգի ընդունման համար։
	Ընդունվել է մասամբ։
Նախադասությունը խմբագրվել է այն տրամաբանությամբ, որ օրենքով արդեն իսկ տրված են կապիտալ ծախսերի իրականացման պայմանները և նոր կարգի ընդունման անհրաժեշտություն չկա։ 

	7. Նախագծի 2-րդ հոդվածի 1-ին մասում «գործադիր իշխանության» բառերն անհրաժեշտ է փոխարինել «պետական կառավարման» բառերով։
	Ընդունվել է։
Կատարվել են համապատասխան փոփոխություններ։


	8. Նախագծի 2-րդ հոդվածի վերջին չհամարակալված պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի պահանջները։
	Ընդունվել է։
Կատարվել են համապատասխան փոփոխություններ։

